
				ఈ పుట అచ్చుదిద్దబడ్డది

దెఱవ యాకనకమూర్తిఁ దలంచుఁ బో మధు

కరవాలకచ లెల్లఁ గలఁగఁ జేయ,

మగువ యాభోగిపై మన ముంచుఁ బో సుదు

ష్కరవాలపవనంబు గాసి వెట్ట,


తే. నినుని వినుతించుఁబో మదిఁ గనలి నారి

క నలినారిమరీచిసంఘాత మలమ,

నారమణి నిత్య మిటులు హృత్సారసంబు

సారసంబుద్ధతాపసంసక్తి నెనయు. 23


చ. సతతము తీవ్ర హేతిధర సార సమాన వరాజసూను సం

జిత విరహోగ్ర తాప తతిచేఁ జలియించు నిజాంతరంగకం

జతలము తన్ముఖేందుజితసారస మానవరాజసూనుసం

గతముగ నూన్చి కూర్చె నవిఖండితసమ్మదవార్ధివీచికన్. 24


చ. నలినసమాననా ధృతిఘనత్వ మడంచె రుషార్చి నెమ్మదిన్

మలయ సమీరణాళికుసుమవ్రజబోధిత భృంగశింజినిన్

నలి నసమాన నాల సుమన శ్శర మండలిఁ గూర్చి నొంచుచున్

మలయసమీరణాఖ్యరథమధ్యగుఁడై ననవిల్తుఁ డుద్ధతిన్. 25


తే. అంత వలఱేనికి సహాయమగుచు హితఫ

లాభికాంక్షి శుకత్రిదశాళిసురభి

జగతి గనుపట్టె నవసూనశాలి సురభి

లామ్రతిలకైకసంగమాశాలి సురభి. 26


సీ. సుమనోగసమ చూత సుమనోగణ పరీత

సుమనోగణిత సార శోభితాళి,

కలనాదసంతాన కలనాద సమనూన

కలనా దలిత మానబల వియోగి,

